
ᓄᓇᓕᐸᐅᔭᐃᑦ ᐃᖃᓗᐃᑦ 

ᔪᓂ 12, 2018 ᐅᓐᓄᒃᑯᑦ 6-ᒥ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ 

 

ᐅᐸᑦᓯᒪᔪᑦ ᑲᑎᒪᔨᓂᑦ 

ᒪᐃᔭ ᒫᑦᑕᓕᓐ ᕆᐊᑦᕘᕐᓐ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᑑᓚ ᒪᑦᓵᔨ 

ᑲᑎᒪᔨ ᔭᐃᓴᓐ ᕋᓵᓐ 

ᑲᑎᒪᔨ ᑎᐅᕆ ᑖᐱᓐ (ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ) 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᔪᑦ ᐃᖅᑲᓇᐃᔭᕐᕕᒻᒥᑦ 

ᒫᑎᐅ ᕼᐋᒻᑉ, ᑎᒥᐅᔪᒥ ᐊᖏᔪᖅᑳᒻᒪᕆᐅᑲᐃᓐᓇᖅᑐᖅ 

ᓯᑕᕙᓂ ᑲᓛᒃ, ᐱᖕᖑᐊᖅᑐᓕᕆᔨᓄᑦ ᐊᖏᔪᖅᑲᖑᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᓂᖅ 

ᐋᓐᑐᕆᐊ ᓯᐱᑦᔪᕐ, ᑐᓴᐅᒪᑎᑦᓯᓕᕆᓂᕐᒥᑦ ᐊᐅᓚᑦᓯᔨ 

ᒐᐃᐳᕆᐅᓪ ᒧᐊᕆᐅᓪ, ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᔨ 

ᑖᒥ ᐆᕐᓐᔅ-ᑐᐊᐃᕌᓐ, ᐊᖏᔪᖅᑲᐅᑎᓂᑦ ᐃᑲᔪᖅᑎ 

 

ᑐᑦᓯᐊᕐᓂᖅ 

 

ᑲᑎᒪᔨ ᓇᑖᖅ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᒃ ᑐᑦᓯᐊᖅᑐᓂ 6-ᒨᖅᑎᓪᓗᒍ ᐅᓐᓄᒃᑯᑦ. 

 

ᐊᖏᖅᑎᑦᓯᓂᖅ 

 

ᐱᑕᖃᖕᖏᑦᑐᖅ 

 

ᑲᔪᓯᑎᑕᐅᓂᖏᑦ  ᑲᑎᒪᔾᔪᑎᑦᓴᑦ 

 

ᐱᖁᔨᕗᖔᓕᐅᕈᑎ #18-198 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

ᑲᔪᓯᑎᑕᐅᔪᑦ ᑲᑎᒪᔾᔪᑎᑦᓴᑦ ᑎᑎᕋᕐᓯᒪᓂᖏᑦ ᐊᓯᔾᔨᖅᑕᐅᓗᑎᒃ: ᐲᖅᑕᐅᓪᓗᓂ 4 (ᐃ), 

ᐃᓚᔭᐅᓗᓂ 10(ᐱ) ᐱᔭᑦᓴᓕᐅᕈᑎᑦᓴᖅ (ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᑦ ᐊᒻᒪ ᒪᕐᕉᓐᓂᒃ ᒪᓕᒐᓕᕆᔫᓐᓂᒃ ᒪᑐᓯᒪᐅᑎᑦᓵᓐᓂᒃ. 

 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

1. ᑲᑎᒪᔾᔪᑎᒥᓃᑦ 

  

ᐃ) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 5-ᖓᓂᑦ - ᕕᕝᕗᐊᕆ 13, 

2018 

 

ᐱᖁᔨᕗᖔᓕᐅᕈᑎ #18-199 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 5-ᖓᓂᑦ ᕕᕝᕗᐊᕆ 13, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐱ) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 11-ᖓᓂᑦ - ᐃᐳᕈ 24, 2018 

 

ᐱᖁᔨᕗᖔᓕᐅᕈᑎ #18-200 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 11-ᖓᓂᑦ ᐃᐳᕈ 24, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᑎ) ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ ᑲᑎᒪᔾᔪᑎᒥᓃᑦ  - ᒪᐃ 8, 

2018 

 

ᐱᖁᔨᕗᖔᓕᐅᕈᑎ #18-201 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ ᑲᑎᒪᔾᔪᑎᒥᓃᑦ ᒪᐃ 8, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

ᑭ) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 12-ᖓᓂᑦ - ᒪᐃ 8, 2018 

 

ᐱᖁᔨᕗᖔᓕᐅᕈᑎ #18-202 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 12-ᖓᓂᑦ ᒪᐃ 8, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

2. ᑲᑎᒪᔾᔪᑎᓄᑦ ᐊᕝᕕᐊᕈᑎᓖᑦ ᓇᓗᓇᐃᕐᓯᕕᖓᑦ 

 

 ᐱᑕᖃᖕᖏᑦᑐᖅ  

 

3.     ᐅᖃᕆᐊᖅᑐᕐᓯᒪᔪᑦ 

 

ᐃ) ᐃᖃᓗᓐᓂ ᐊᓇᐅᔩᑦ ᑲᑐᔾᔨᖃᑎᒌᖓᑦ 

 

ᐋᒻᐳᕐ ᑕᒐᓕᒃ, ᐃᖃᓗᓐᓂ ᐊᓇᐅᔩᑦ ᑲᑐᔾᔨᖃᑎᒌᖓᓐᓃᖔᕐᓯᒪᓪᓗᓂ ᑲᑎᒪᔪᓃᓚᐅᖅᑐᖅ 

ᐃᑲᔪᕐᓱᐃᔾᔪᑎᑦᓴᓯᐅᖅᑐᓂ ᑎᑎᖅᑲᒥᑦ 2018-ᒥ ᐊᑐᕈᒪᔭᕐᒥᓄᑦ ᐊᕐᕌᒍᑕᒫᖅ ᐊᑐᖅᐸᑦᑕᒥᓄᑦ 

ᐱᐊᖃᖅᐸᑦᑐᑎᒃ ᐊᓇᐅᑎᑦᓯᓕᕋᐃᒐᒥᒃ ᔪᓚᐃ 1-ᖑᓕᕋᐃᒻᒪᑦ ᐊᕐᕌᒍᒥ.  ᐱᐊᑐᕐᕕᖓᑦ 

ᒪᑐᐃᖓᒐᔭᖅᑐᖅ ᔪᓂ 30, ᔪᓚᐃ 1, ᐊᒻᒪ ᔪᓚᐃ 2 ᐅᓪᓗᓕᒫᖅ 12-ᒥᓂᒃ ᐅᓐᓄᒧᑦ 8-

ᒧᓄᑦ ᑖᒃᑯᓇᓂ ᐅᓪᓗᕐᓂ.  ᐃᓄᒋᐊᓐᓂᖅᐹᖑᔪᓐᓇᕋᔭᕐᓂᖏᑦ 120-ᒦᒃᑲᔭᖅᑐᑦ 

ᐅᖓᑖᓅᖏᑦᑐᖅ.  ᐊᒥᓱᐊᓘᖕᖏᑦᑐᓂᑦ ᐱᐊᖃᓛᖅᑐᑦ; ᐅᐊᓂᖃᓛᖏᑦᑐᖅ ᐅᕝᕙᓘᓐᓃᑦ 

ᐃᒥᐊᓗᓐᓂᑦ ᐊᓕᒍᕐᓃᑦᑐᓂᑦ ᐊᒻᒪ ᐃᑲᔪᖅᑎᖃᓛᖅᑐᑎᒃ ᐊᑭᓕᕐᓱᖅᑕᐅᖏᑦᑐᓂᑦ ᐅᐊᑦᓯᓂᑦ 

ᖃᐅᑕᒫᑦ. 

 

ᐱ) ᓄᓇᕘᒥ ᐱᐊᓕᐅᕐᓂᕐᒥᑦ ᑲᒻᐸᓂ 

 

ᓯᑑᐅᐊᕐᑦ ᑲᓂᐊᑎ ᐊᒻᒪ ᓯᐅᓪᑕᓐ ᓂᒻᓴᒃ ᑲᑎᒪᔪᓃᓚᐅᖅᑑᒃ ᐱᔾᔪᑎᖃᖅᑐᑎᒃ 

ᖃᐅᔨᓴᐅᑎᓂᑦ ᖃᐅᔨᓴᐅᑎᐅᒋᐊᓕᓐᓂᑦ ᐃᒥᕐᒥᒃ ᐊᐅᓚᑦᓯᓂᕐᒥᑦ ᐸᕐᓇᐅᑎᑦᓴᒨᖓᔪᓂᑦ.  

ᑐᑭᓯᓯᒪᓂᕋᓚᐅᖅᑐᑦ ᐱᐊᓕᐅᕐᕕᑦᓴᖅ ᑲᒪᔨᐅᒋᐊᖃᕋᔭᕐᒪᑕ ᐅᐊᑦᑕᑯᓂᒃ ᐱᐊᓕᐅᕐᕕᒻᒥᑦ 

ᓇᒻᒥᓂᕆᔭᐅᔪᒧᑦ ᐅᕝᕙᓘᓐᓃᑦ ᐊᖏᕈᑎᒍᑦ ᐊᑐᖅᑕᐅᔪᒧᑦ ᐱᓕᕆᔾᔪᑎᓕᒻᒧᑦ ᓯᑎᒃᑯᑦ 

ᐅᐊᑦᑕᑯᓂᒃ ᓄᐊᑦᓯᕕᖏᓐᓅᕋᔭᖅᑐᒥᒃ.  ᐱᐊᓕᐅᕐᕕᒃ ᐊᖏᖃᑎᖃᕆᐊᓖᑦ ᐅᐊᑦᑕᑯᓂᒃ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᑦ ᐱᓕᕆᐊᑦᓴᑎᒍᑦ ᐱᓇᓱᐊᕈᓯᑕᒫᑦ 

ᖃᐅᔨᓴᖅᑕᐅᕙᓪᓗᑎᒃ ᐅᐊᑦᑕᑯᐃᑦ ᐊᒻᒪ ᖃᐅᔨᓴᐅᑎᓄᑦ ᐊᑭᓖᕙᓪᓗᑎᒃ ᐱᐊᓕᐅᖅᑏᑦ. 

ᖃᐅᔨᓴᖅᑕᐅᔪᑦᓴᑦ ᖃᐅᔨᓴᖅᑕᐅᖃᑦᑕᕋᔭᕐᓗᑎᒃ ᐋᑐᕚᒦᑦᑐᓄᑦ ᖃᐅᔨᓴᖅᑎᓄᑦ ᖃᓄᐃᑦᑐᓂᒃ 

ᐃᓗᓕᖃᐅᕐᒪᖔᖅ ᐅᐊᑦᑕᑯ.  ᖃᐅᔨᓴᐅᑎᒥᓃᑦ ᑐᓂᔭᐅᖃᑦᑕᓂᐊᕐᓗᑎᒃ ᓯᑎᒃᑯᓐᓄᑦ.  

ᐱᐊᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᑐᑭᓯᓯᒪᓚᐅᕐᒥᔪᑦ ᓯᑎᒃᑯᓐᓂᑦ ᖃᐅᔨᓴᐅᑎᖏᒍᑦ 

ᐋᖅᑮᒋᐊᖁᔭᐅᑐᐃᓐᓇᕆᐊᖃᕐᒪᑕ, ᐊᒻᒪᑦᑕᐅᖅ ᓯᑎᒃᑯᑦ ᖃᐅᔨᓵᑦᓴᓂᑦ ᖃᖓᑐᐃᓐᓇᒃᑯᑦ 

ᐱᔪᓐᓇᕋᔭᕐᒪᑕ ᐅᐊᑦᑕᑯᓂᒃ ᓄᐊᑦᓯᔾᔪᑎᓂᒃ ᓄᓇᒃᑰᔫᓂᒃ. 

 

ᐱᐊᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᐅᖃᓚᐅᖅᑐᑦ ᓯᑎᒃᑯᑦ ᓱᓕ ᒪᓕᒐᓕᐅᓚᐅᖏᒻᒪᑕ 

ᐅᐊᑦᑕᑯᓄᑦ ᐊᑐᖅᑕᐅᔪᑦᓴᓂᒃ ᑭᓯᐊᓂ ᐅᖃᓚᐅᖅᑐᑦ ᒪᓕᒃᑲᔭᕋᒥᒃ ᒪᓕᒋᐊᓕᓐᓂᒃ 

ᐱᒋᐊᖅᑎᑕᐅᑐᐊᖅᐸᑕ.  ᐱᐊᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᐊᑯᓂᒍᓱᓕᕐᓂᕋᓚᐅᕐᒪᑕ 

ᐃᓄᖃᕈᓐᓇᓕᕐᓂᖓᓄᑦ ᐴᕐᒥᑦᓴᒥᓂᒃ ᐊᒻᒪ ᑲᔪᓯᑎᑕᐅᔪᑦᓴᓂᒃ ᑎᑎᕋᕐᓯᒪᓂᖏᓐᓂᑦ 

ᐊᓯᔾᔨᐅᑎᑦᓴᓂᑦ ᒪᓕᒐᕋᓛᑉ 200 ᐅᐊᑦᑕᑯᓂᒃ ᓯᑎᒃᑯᑦ ᓱᓪᓗᓕᖁᑎᖏᓐᓄᑦ 

ᑯᕕᔭᐅᔪᓐᓇᕋᔭᕐᓂᖏᓐᓄᑦ. 

 

ᐱᐊᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᕿᒥᕐᕈᐊᕆᐊᖅᑐᖁᔨᓚᐅᖅᑐᑦ ᐃᓗᐊᓂᒃ ᐱᐊᓕᐅᕐᕕᐅᑉ. 

 

ᑲᑎᒪᔨ ᕋᓵᓐ ᐃᓱᒪᓕᐅᕆᓚᐅᖅᑐᖅ ᑭᖑᓪᓕᕐᒥ ᑲᑎᒪᔩᑦ ᑲᑎᒪᓕᖅᐸᑕ ᑲᑎᒪᓛᖁᓪᓗᒋᑦ 

ᐱᐊᓕᐅᕐᕕᒻᒥ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᑲᑎᒪᕙᒻᒪᑕ ᑲᑎᒪᕕᒻᒥ ᐱᔾᔪᑎᖃᖅᑐᑎᒃ ᑐᓵᔨᓂᒃ ᐊᒻᒪ 

ᑲᑎᒪᓂᐅᔪᑦ ᓂᐱᓕᐅᖅᑕᐅᒋᐊᖃᖅᐸᓐᓂᖏᓐᓄᑦ.  ᐃᓱᒪᓕᐅᕆᓚᐅᖅᑐᖅ ᑲᑎᒪᔨᒥᑦ 

ᐱᐊᓕᐅᕐᕕᐅᑉ ᐃᓗᐊᓂᒃ ᕿᒥᕐᕈᐊᕈᒪᔪᖃᕐᓂᖅᐸᑦ ᐅᖃᕈᓐᓇᕐᒪᑕ ᐱᐊᓕᐅᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ ᖃᖓᒃᑯᑦ ᑕᐃᒃᑯᓐᓂᕈᓐᓇᕐᒪᖔᑕ. 

 

ᑲᑎᒪᔨ ᓇᑖᖅ ᐃᓱᒫᓘᑎᖃᕐᓂᕋᓚᐅᖅᑐᖅ ᐃᒥᕐᒥᒃ ᑰᓐᓃᑦᑐᒥᒃ.  ᐅᖃᓚᐅᖅᑐᖅ ᐃᒥᖅ 

ᓄᓇᒦᖕᖔᐸᑦᑐᖅ ᐃᒥᑐᐃᓐᓇᑦᓯᐊᖑᒻᒪᑦ ᐃᓚᐅᕐᓯᒪᒐᓂ, ᑭᓯᐊᓂ ᐊᒥᐊᕐᓯᒪᔫᔮᓕᕐᒪᑦ.  

ᐅᑭᐅᖅᑕᖅᑐᒥ ᐃᓄᖃᕐᓂᕐᓴᐅᕙᓕᖅᑐᓂ ᐱᒻᒪᑦ ᓄᓇᑐᐃᓐᓇᕐᒥᑦ ᐊᓯᔾᔩᕙᓪᓕᐊᔪᓂᒃ 

ᐊᑦᑕᓇᓕᖅᑎᑦᓯᕙᓪᓕᐊᔪᓂᒃ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᓱᓇᑐᐃᓐᓇᕐᓂᒃ ᓴᓇᕙᓪᓕᐊᒍᒪᑐᐃᓐᓇᕐᒪᑕ 

ᐃᒪᖃᕆᐊᖃᖅᐸᓂᐊᖅᑐᓂᒃ.  ᓚᐃᓴᓂᒃ ᐊᕐᕌᒍᑕᒫᖅ ᓄᑖᕈᖅᑎᑦᓯᒋᐊᖃᖅᐸᑦᑐᑦ 

ᐃᒪᓕᕆᓂᕐᒥᑦ ᑲᑎᒪᔨᓂᑦ.  ᐃᒥᖅᑕᕈᒪᓂᐊᕈᑎᒃ ᑰᒻᒥᒃ ᑲᖕᖔᑎᑦᓯᔾᔪᑎᖃᕐᓗᑎᒃ 

ᑭᓯᐊᓂᐅᒐᔭᖅᑐᖅ ᒪᓕᒐᖃᐅᑎᓕᓐᓂᒃ ᐋᓐᓂᐊᓇᖕᖏᑦᑐᓕᕆᔨᒃᑯᑦ. 

 

ᒥᔅᑕ ᑲᓂᐊᑎ ᐅᖃᓚᐅᖅᑐᖅ ᐱᐊᓕᐅᕐᕕᒻᒥ ᐃᖅᑲᓇᐃᔭᖅᑎᖃᕐᒪᑕ ᐱᖓᓲᔪᖅᑐᓂᒃ 

ᑎᓴᒪᐅᔪᖅᑐᓄᑦ ᐊᒻᒪ ᑮᓇᐅᔭᓕᕆᔾᔪᑎᓄᑦ ᐃᖃᓗᓐᓂ ᐃᓚᓕᐅᑎᕙᑦᑐᓂᒃ.  ᐱᐊᓕᐅᕐᕕᒻᒥ 

ᐊᑐᒃᑲᓐᓂᖅᑐᓕᕆᕙᒻᒥᔪᑦ ᐊᒻᒪ ᐱᐊᖑᑎᒥᓂᕐᓂᒃ ᐊᑦᓯᕕᒻᒧᑦ ᐃᒋᑕᐅᑎᑦᓯᕙᒐᑎᒃ 

ᐅᑎᖅᑎᑕᐅᔪᓐᓇᕐᒪᑕ. 

ᑲᑎᒪᔨ ᒪᑦᓵᔨ ᐅᖃᓚᐅᖅᑐᖅ ᒫᓐᓇᕈᓗᒃ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ, ᐅᖃᐅᓯᖃᓚᐅᕐᒪᑕ 

ᓇᒻᒥᓂᖃᖅᑎᓂᑦ ᐃᒪᓕᕆᔪᒪᔪᓂᒃ ᐊᒻᒪ ᐃᖅᑲᓇᐃᔭᖅᑏᑦ ᑎᓕᔭᐅᓚᐅᕐᒪᑕ ᒪᓕᒐᕋᓛᑉ 

ᑎᑎᕋᕐᓯᒪᓂᖏᓐᓂᑦ ᐊᓯᔾᔩᓇᓱᐊᖁᔭᐅᓗᑎᒃ ᓇᒻᒥᓂᖃᖅᑎᓂᑦ ᐃᒪᓕᕆᔪᓐᓇᖁᔨᓪᓗᑎᒃ. 

 

ᑲᑎᒪᔨ ᐊᑯᒪᓕᒃ ᐃᓱᒫᓘᑎᖃᓚᐅᖅᑐᖅ ᐅᐊᑦᑕᑯᓃᒐᔭᖅᑐᓂᒃ ᐃᓚᐅᕈᑎᒥᓂᕐᓂᒃ 

ᑕᓯᐅᔭᕐᔪᐊᕐᒧᑦ ᑯᕕᑎᑕᐅᖃᑦᑕᕋᔭᖅᑐᒥᑦ ᐊᒻᒪ ᐅᓗᕆᐊᓇᕈᓐᓇᕐᓂᖏᓐᓄᑦ ᐃᒪᕐᒥᐅᑕᓄᑦ 

ᐱᓗᐊᖅᑐᒥ ᐃᖃᓗᓕᕆᕙᑦᑐᓄᑦ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᓈᒻᒪᑦᑐᓂᑦ ᐱᓕᕆᔾᔪᑎᓕᐅᕆᐊᖃᕋᔭᕐᒪᑕ ᐊᒻᒪ 

ᒪᓕᑦᑕᐅᒋᐊᖃᕐᓗᑎᒃ ᐱᐅᖏᑦᑐᓄᑦ ᐊᑦᑐᖅᑕᐅᖁᓇᒋᑦ ᐃᒪᐃᑦ ᐊᒻᒪ ᐃᖃᓗᓕᕆᓂᖅ. 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᐃᒥᐊᓗᒃ ᐱᔾᔪᑎᐅᓗᓂ ᐊᑲᐅᖏᓕᐅᕈᑎᖃᐅᕇᕐᒪᑦ ᐊᒻᒪ 

ᐃᓱᒫᓘᑎᖃᕐᓂᕋᓚᐅᖅᑐᖅ ᐊᑲᐅᖏᓕᐅᕈᑎᐅᒌᖅᑐᓄᑦ ᐃᓚᓕᐅᑎᑐᐃᓐᓇᕋᔭᕐᒪᑕ. 

 

ᒥᔅᑕ ᓂᒻᓴᒃ ᐅᖃᓚᐅᖅᑐᖅ ᒫᓐᓇᐅᔪᖅ ᖃᓪᓗᓈᑦ ᓄᓇᖏᓐᓃᖔᕐᓯᒪᔪᓂᒃ ᐃᖃᓗᐃᑦ 

ᐃᒥᐊᓗᖃᖅᑎᑕᐅᕙᒻᒪᑦ.  ᐱᐊᓕᐅᕐᕕᒻᒥᑦ ᐃᒥᐊᓗᑦᑖᖔᕈᓐᓇᕐᓯᒐᔭᕐᒪᑕ ᓄᓇᓕᓐᓂᑦ ᐊᒻᒪ 

ᐃᖅᑲᓇᐃᔮᑦᓴᓂᒃ ᐊᑐᐃᓐᓇᖃᖅᑎᑦᓯᓗᓂ ᓄᓇᓕᓐᓂ.  ᐅᖃᓚᐅᖅᑐᖅ ᐱᐊᓕᐅᕐᕕᒻᒥ 

ᐃᒥᐊᓗᓕᕆᓂᕐᒥᑦ ᐅᔾᔨᕈᓲᑎᓂᒃ ᐊᑐᖅᐸᒻᒪᑕ. 

 

ᑲᑎᒪᔨ ᒪᑦᓵᔨ ᐊᐱᕆᓚᐅᖅᑐᖅ ᐱᐊᓕᐅᕐᕕᒻᒥᐅᑕᐃᑦ ᐱᓕᕆᐊᑦᓴᓕᐅᕈᔭᕐᓂᖏᓐᓂᑦ 

ᐃᓄᓕᕆᓂᕐᒨᖔᔪᓂᒃ. 

 

ᒥᔅᑕ ᑲᓂᐊᑎ ᐅᖃᓚᐅᖅᑐᖅ ᐱᐊᓕᐅᕐᕕᒃ ᒪᑐᐃᖅᑳᕆᐊᖃᕐᒪᑦ ᐊᒻᒪ ᐅᖃᐅᑎᓪᓗᓂᒋᑦ 

ᑲᑎᒪᔩᑦ ᐃᓱᒪᕐᓴᕐᓯᐅᖁᓪᓗᓂᒋᑦ ᐱᔾᔪᑎᒋᓪᓗᒍ ᐃᒥᐊᓘᑉ ᐊᑐᖅᑕᐅᓂᕆᕙᑦᑕᖓ ᖃᓄᖅ 

ᐱᓕᕆᐊᑦᓴᓕᐅᖅᑐᖃᓚᐅᖏᓐᓂᖓᓄᑦ ᐃᓄᓕᕆᓂᕐᒨᖓᔪᓂᒃ. 

 

3. ᐱᔾᔪᓯᐊᖅᑐᑦᓴᑦ ᐊᒻᒪ ᐃᓕᑕᕆᔭᐅᔪᑦᓴᑦ 

  

 ᐱᑕᖃᖕᖏᑦᑐᖅ 

 

4. ᑲᑎᒪᔨᓂᑦ ᐅᖃᐅᑎᑦᓴᑦ 

 

ᑲᑎᒪᔨ ᕋᓵᓐ ᐅᑯᓂᖓ ᐅᖃᐅᓯᖃᓚᐅᖅᑐᖅ: 

 ᖁᔭᓐᓇᒦᓚᐅᖅᑕᖏᑦ ᐸᓖᓯᒃᑯᑦ ᐊᒻᒪ ᖃᑦᑎᕆᔨᒃᑯᑦ ᐃᖃᐃᓕᓴᖅᐸᓚᐅᕐᒪᑕ 

ᐃᓕᓐᓂᐊᕐᕕᓐᓂ ᖃᓄᐃᓕᖓᒐᔭᕐᒪᖔᑕ ᑮᑦᑕᐅᒋᐊᖃᓕᕐᓂᖅᐸᑕ ᐃᓕᓴᕖᑦ ᐊᒻᒪ 

ᐃᑭᑦᑐᖃᓕᖅᐸᑦ ᖃᓄᐃᓕᐅᕆᐊᖃᕋᔭᕐᒪᖔᑕ ᐃᓕᓐᓂᐊᖅᑐᑦ ᐊᒻᒪ 

ᐸᐃᕆᕕᒻᒥᐅᑕᐃᑦ. 

 ᖁᔭᓐᓇᒦᓚᐅᖅᑕᖏᑦ ᓇᔪᒐᓕᐅᖅᑏᑦ ᐃᓄᖃᑎᒥᓄᑦ ᐃᖃᓗᓐᓂ 

ᐊᔪᕐᓴᖅᑐᓕᕆᓂᕐᒥᑦ ᐱᐅᔪᐊᓗᒻᒥᑦ ᐊᑐᖅᐸᒻᒪᑕ ᐊᖏᕐᕋᓕᐅᖅᐸᑦᑐᑎᒃ ᐃᓚᒌᓂᑦ.  

ᐃᖅᑲᐃᑎᓚᐅᖅᑕᖏᑦ ᐃᓄᐃᑦ ᐱᓇᓱᐊᖁᓪᓗᒋᑦ ᓂᐅᕕᕐᓗᑎᒃ ᒎᓪᕝᒍᑎᒥᑦ ᐊᕐᓴᒥᑦ 

ᑮᓇᐅᔭᓂᑦ ᓄᐊᑦᓯᔪᓂᑦ ᐅᕝᕙᓘᓐᓃᑦ ᐃᑲᔪᕐᓗᑎᒃ ᓂᐅᕕᐊᑦᓴᖃᕐᓗᑎᒃ ᑎᑲᑦᓯᓂᒃ. 

 ᐃᖅᑲᐃᑎᓚᐅᖅᑕᖏᑦ ᓄᓇᓕᕐᓂᒥᐅᑕᐃᑦ ᓄᓇᓕᐅᑉ ᐃᓗᐊ ᓴᓗᒻᒪᓴᖅᑕᐅᓛᓕᕐᒪᑦ 

ᐊᒻᒪ ᖁᔭᓐᓇᒦᑦᑐᓂᒋᑦ ᑕᐃᒃᑯᐊ ᓴᓗᒻᒪᕐᓴᐃᓐᓇᐅᔭᖅᐸᑦᑐᑦ ᐃᖃᓗᓐᓂ. 

 ᐃᖅᑲᐃᑎᓚᐅᖅᑕᖏᑦ ᓄᓇᓕᕐᓂᒥᐅᑕᐃᑦ ᐊᖏᔫᑎᓂᒃ ᓴᓂᕐᓂᒃ ᓄᐊᑦᓯᓛᕐᒪᑕ 

ᐃᖃᓗᓐᓂ ᔪᓂ 25-ᒥᑦ 29-ᒧᑦ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᓯᑎᒃᑯᑦ ᐱᓕᕆᖃᑎᖃᖅᐸᓪᓕᐊᒻᒪᑕ ᓄᓇᓕᓐᓂ 

ᑲᑐᔾᔨᖃᑎᖃᖅᑐᑎᒃ ᐊᒻᒪ ᓄᓇᒥᑦ ᐊᕙᑎᓕᕆᔨᒃᑯᓐᓂᑦ ᐃᖃᓗᓐᓂ ᓴᓗᒻᒪᕐᓴᓛᖅᑐᑦ 

ᐱᓪᓗᒋᑦ ᑕᓪᓕᒥᐅᓕᖅᐸᑦ, ᔪᓂ 22.  ᓯᑎᒃᑯᑦ ᐃᑲᔪᕐᓱᐃᓂᐊᖅᑐᑦ ᓴᓗᒻᒪᕐᓴᐃᓂᕐᒥᑦ 

ᐊᑐᐃᓐᓇᖃᖅᑎᑦᓯᓗᑎᒃ ᓱᓇᒃᑯᑖᑦᓴᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ.  ᐃᖅᑲᓇᐃᔭᖅᑏᑦ 

ᓄᐊᑦᓯᓛᖅᑐᑦ ᐃᒋᑦᓯᕕᓐᓂᒃ ᐊᑐᕆᐊᑦ ᑭᓪᓕᖏᓐᓄᑦ ᕿᒪᑦᑕᐅᓯᒪᔪᓂᒃ ᐊᒻᒪ 

ᐃᖅᑲᓇᐃᔭᖅᑎᓄᑦ ᓄᐊᑦᑕᐅᕙᓛᖅᑐᑦ ᐃᒋᑕᐅᓯᒪᔪᑦ ᓄᓇᒃᑰᔫᓄᑦ ᐅᐸᒐᑦᓴᐅᖏᑦᑐᓂ.  

ᒪᐃᔭ ᕆᐊᑦᕘᕐᓐ ᖁᔭᓐᓇᒦᓚᐅᖅᑐᖅ ᑲᑐᔾᔨᖃᑕᐅᔪᓂᑦ ᐊᒻᒪ ᐃᑲᔪᕐᓱᐃᖃᑕᐅᔪᓂᑦ 

ᓴᓗᒻᒪᕐᓴᐃᓂᕐᒧᑦ ᐊᒻᒪ ᖁᔭᓐᓇᒦᓚᐅᕆᓪᓗᓂᒋᑦ ᓄᓇᓕᕐᓂᒥᐅᑕᐃᑦ ᐃᑲᔪᖅᑐᑦ 

ᐊᑭᓕᕐᓱᖅᑕᐅᒐᑎᒃ. 

 

5. ᑭᖑᕙᕆᐊᖅᑕᐅᓯᒪᔪᑦ ᐱᔭᑦᓴᑦ ᐊᒻᒪ ᑲᑎᒪᔨᓅᖅᑕᐅᓯᒪᔪᑦ 

   

 ᐱᑕᖃᖕᖏᑦᑐᖅ 

 

6. ᒪᓕᒐᕋᓛᓕᕆᓂᖅ  

  

ᐃ) ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

i) ᐊᑭᓖᒍᒪᖕᖏᔾᔪᑎ ᑖᒃᓰᔭᐃᔭᐅᑎᓂᒃ ᒪᓕᒐᕋᓛᖅ 

 

ᐱᖁᔨᕗᖔᓕᐅᕈᑎ #18-203 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

 

ᓯᕗᓪᓕᖅᐹᒥ ᐅᖃᓕᒫᖅᑕᐅᔾᔪᑎᖓ ᐊᑭᓖᖕᖏᔾᔪᑎᐅᔫᑉ ᑖᒃᓰᔭᐃᔭᐅᑎᓂᑦ ᒪᓕᒐᕋᓛᑉ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ii) ᓇᒻᒥᓂᖃᖅᑎᓂᑦ ᓚᐃᓴᑖᕈᑎ ᒪᓕᒐᕋᓛᖅ 

 

ᒪᓕᒐᕋᓛᓕᐅᕈᑎᐅᓯᒪᔪᖅ ᐱᓕᕆᔾᔪᑎᓕᐅᕈᒪᓪᓗᑎᒃ ᓚᐃᓴᓕᕆᓂᕐᒥᑦ ᐊᒻᒪ 

ᖃᐅᔨᓴᐅᑎᑦᓴᒥᑦ ᓇᒻᒥᓂᕆᔭᐅᔪᓂᒃ, ᓇᒻᒥᓂᖃᖅᑎᐅᔪᑦ ᐱᓕᕆᐊᖏᓐᓂᒃ ᐊᒻᒪ ᑕᐃᒃᑯᓂᖓ 

ᓇᒻᒥᓂᓕᕆᕙᑦᑐᓂᑦ ᐃᖃᓗᓐᓂ. 

 

ᒐᐃᐳᕆᐅᓪ ᒧᐊᕈᓪ, ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᔨ ᕿᒥᕐᕈᐊᓚᐅᖅᑐᖅ 

ᐋᖅᑭᒋᐊᕈᑎᑦᓴᐅᖁᔭᐅᔪᓂᒃ ᓇᒻᒥᓂᖃᖅᑎᓂᑦ ᓚᐃᓴᑖᕈᑎᒥᑦ ᒪᓕᒐᕋᓛᑉ ᐃᓗᓕᖏᓐᓂᑦ.  

ᒫᓐᓇ ᐊᑐᖅᑕᐅᕙᑦᑐᖅ ᒪᓕᒐᕋᓛᖅ ᐱᔭᕆᐊᑐᐸᒻᒪᑕ ᐃᓚᖏᑦ ᐊᒻᒪ ᓱᕙᓕᑭᐊᖑᓪᓗᑎᒃ, 

ᑕᑕᑎᕆᐊᓖᑦ ᑎᑎᕋᕐᕕᑦᓴᑦ ᓈᒻᒪᖏᑦᑐᑦ, ᐊᑭᓕᕆᐊᓕᖏᑦ ᐊᖏᓗᐊᖅᑐᑎᒃ ᐊᒻᒪ 

ᐃᓚᐃᓐᓇᖏᓐᓂᑦ ᐊᔾᔨᒌᒃᑯᑦ ᐱᓕᕆᔾᔪᑎᐅᔪᓐᓇᐸᑦᑐᑎᒃ, ᐃᓚᖏᑦ ᒥᑭᔫᑏᑦ ᓇᒻᒥᓂᖃᖅᑏᑦ 

ᑕᐃᒫᓪᓗᐊᖅ ᐊᑭᓖᕙᒻᒪᑕ ᐊᖏᔫᑎᐅᓂᕐᓴᓄᑦ ᓇᒻᒥᓂᕆᔭᐅᔪᓄᑦ ᐊᑭᓕᖅᑕᐅᕙᑦᑐᓂᑦ. 

 

ᒥᔅ ᒧᐊᕈᓪ ᐅᖃᓚᐅᖅᑐᖅ ᐊᓯᔾᔨᖅᑕᐅᐸᑕ ᑎᑎᕋᕐᓯᒪᓂᖏᑦ ᒪᓕᒐᕋᓛᑉ ᐅᑯᐊ 

ᐊᑐᓕᕋᔭᕐᒪᑕ: 

 ᖃᐅᔨᓴᖅᑕᐅᔪᓐᓇᕐᓯᓗᑎᒃ ᐊᒻᒪ ᓄᐊᑕᐅᔪᓐᓇᕐᓯᓗᑎᒃ ᐱᓕᕆᔾᔪᑎᒥᓃᑦ 

ᑮᓇᐅᔭᓕᕆᓂᒃᑯᑦ ᐊᒻᒪ ᓇᓗᓇᐃᕐᓯᒪᕙᓪᓗᑎᒃ ᓇᒻᒥᓂᕆᔭᐅᔪᑦ ᐃᓂᖃᕋᓗᐊᕐᒪᖔᑕ 

ᒪᓕᒐᕋᓛᑎᒍᑦ ᐃᓂᒋᔭᐅᖁᔭᐅᓯᒪᔪᓂᑦ; 

 ᓚᐃᓴᓕᕆᓂᖅ ᐱᔭᕆᐊᑭᓪᓕᓂᕐᓴᐅᓗᓂ ᓇᒻᒥᓂᖅᑖᕋᓱᑦᑐᑦ ᓯᕗᓪᓕᖅᐹᒥ 

ᐱᔭᕆᐊᖃᖅᑎᑕᐅᓗᑎᒃ ᓄᓇᕘᒥ ᒪᓕᒐᑎᒍᑦ ᓇᓗᓇᐃᔭᐃᕕᒻᒥᑦ; 

 ᓇᒻᒥᓂᖅᑖᕋᓱᑦᑐᑦ ᑎᑎᖅᑲᓂᑦ ᐱᔭᕆᐊᖃᕈᓐᓃᖅᑎᑕᐅᓗᑎᒃ ᐱᒋᐊᑐᖕᖏᑦᑐᓂᑦ 

ᑲᑐᔾᔨᖃᑕᐅᔪᓂᒃ.  ᑎᑎᕋᕐᓯᒪᓂᖏᑦ ᓇᒻᒥᓂᕆᔭᐅᔪᑦ ᐱᔭᕆᐊᖃᕋᔭᖅᑐᑦ ᑎᑎᖅᑲᓂᒃ 

ᓇᑭᑐᐃᓐᓇᖅ ᓇᓗᓇᐃᕐᓯᒪᒐᔭᖅᑐᑦ; 

 ᓇᓗᓇᐃᔭᐃᑎᓕᐅᕐᓗᑎᒃ ᓚᐃᓴᑖᖅᐸᑦᑐᑦ ᖃᓄᐃᑦᑑᓂᖏᓐᓂᑦ ᒪᓕᒍᑎᖃᖅᐸᓪᓗᑎᒃ 

ᖃᑦᓯᓂᒃ ᐃᖅᑲᓇᐃᔭᖅᑎᖃᕋᔭᕐᓂᖏᑦ.  ᓇᒻᒥᓂᖃᖅᑎᐅᔪᑦ ᐊᕐᕌᒍᑕᒫᖅ 

ᐊᐱᕆᔭᐅᕙᑦᑐᑦ ᖃᑦᓯᓂᒃ ᐃᖅᑲᓇᐃᔭᖅᑎᖃᓕᕐᓂᕐᒥᓂᒃ; 

 ᑐᑦᓯᕋᐅᑎᓕᐅᕈᑎᓄᑦ ᐊᑭᓕᕆᐊᓖᑦ ᓚᐃᓴᓄᑦ ᐊᖏᓂᕐᓴᐅᓕᕐᓗᑎᒃ 

ᓄᓇᓕᕐᓂᒥᐅᑕᐅᖏᑦᑐᓄᑦ ᓇᒻᒥᓂᖃᖅᑎᓄᑦ; 

 ᐊᕐᕌᒍᑕᒫᖅ ᓄᑖᕈᖅᑎᑦᓯᔾᔪᑎᐅᔪᑦ ᓯᕗᓂᐊᒍᑦ ᔮᓐᓄᐊᕆ 1 ᐊᑭᑭᓪᓕᒋᐊᖅᐸᓪᓗᑎᒃ; 

 ᑮᓇᐅᔭᓕᐅᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᐊᑭᓕᕐᓱᐃᔪᑦ ᐃᖅᑲᓇᐃᔭᖅᑎᒥᑦ 

ᐊᑭᓖᕙᓪᓗᑎᒃ $100-ᓂᒃ ᓚᐃᓴᒧᑦ; 

 ᑐᑭᓯᓇᑦᓯᐊᕐᓗᑎᒃ ᒪᓕᒐᖏᑦ ᓇᒻᒥᓂᖃᖅᑎᐅᔪᖅ ᓚᐃᓴᑖᕆᐊᖃᓕᖅᐸᑦ ᓄᑖᒥᒃ - 

ᓇᒻᒥᓂᕆᔭᐅᔪᖅ ᐊᑕᐅᓯᐅᓗᐊᒥᒃ ᐊᑎᖃᖅᑎᑕᐅᓐᓂᖅᐸᑕ ᐊᑐᓂ ᓇᒻᒥᓂᕆᔭᐅᔪᖅ 

ᐊᑎᖃᖅᑎᑕᐅᔪᖅ ᓚᐃᓴᑖᕈᑕᐅᒋᐊᓖᑦ; 

 ᐊᕐᕌᒎᑉ ᐃᓚᐃᓐᓇᖓᓂ ᓇᒻᒥᓂᖁᑎᒥᓂᒃ ᐊᐅᓚᑦᓯᕙᑦᑐᑦ ᐊᕝᕙᖏᓐᓂᒃ 

ᓚᐃᓴᑖᕈᑎᐅᑉ ᐊᑭᓖᕙᓕᕐᓗᑎᒃ; 

 ᓄᑖᑦ ᓇᒻᒥᓂᖃᕈᒪᔪᑦ ᑐᑦᓯᕋᖅᑐᑦ ᔪᓚᐃ 1 ᑭᖑᓂᐊᒍᑦ ᐊᑭᓖᕙᓐᓂᐊᖅᑐᑦ 

ᐊᕝᕙᖏᓐᓂᒃ ᓚᐃᓴᑖᕈᑎᐅᑉ ᐊᑭᓖᕙᓕᕐᓗᑎᒃ; 

 ᐃᓚᖏᑦ ᓇᒻᒥᓂᕆᔭᐅᔪᑦ ᖃᕋᑕᐅᔭᒃᑯᑦ ᑐᑭᓯᒋᐊᕐᕕᒻᒦᒍᓐᓇᕋᔭᖅᑐᑦ ᓇᒻᒥᓂᕆᔭᓂᒃ 

ᒪᓕᑐᐊᕈᑎᒃ ᒪᓕᒋᐊᓕᓐᓂᒃ; 

 ᒪᓕᖕᖏᑦᑐᑦ ᒪᓕᒋᐊᓕᓐᓂᒃ ᐊᖏᓂᕐᓴᓂᒃ ᐊᑭᓖᑎᑕᐅᕙᓕᕐᓗᑎᒃ; 

 ᓇᓗᓇᐃᕐᓯᒪᕙᓪᓗᑎᒃ ᓄᓇᓕᕐᓂᒥᐅᑕᐃᑦ ᐊᒻᒪ ᓄᓇᓕᕐᓂᒥᐅᑕᐅᖏᑦᑐᑦ 

ᓇᒻᒥᓂᖃᖅᑏᑦ - ᓄᓇᓕᕐᓂᒥᐅᑕᐅᖏᑦᑐᖅ ᐃᖃᓗᓐᓂ ᐃᖅᑲᓇᐃᔭᖅᑎᖃᖕᖏᑦᑐᖅ 

ᐊᕐᕌᒍᓕᒫᒥ; 

 ᐃᓚᖏᑦ ᓚᐃᓴᖃᕆᐊᑐᖕᖏᑦᑐᑦ 

o ᓇᒻᒥᓂᕆᔭᐅᔪᖅ ᐊᐅᓚᑕᐅᓂᐊᖅᑐᖅ ᑐᖔᓂ ᐱᓇᓱᐊᕈᓯᓕᒫᑉ; 

o ᐃᖃᓗᓐᓃᓐᓂᐊᕈᕕᑦ ᑐᖔᓂ ᐱᓇᓱᐊᕈᓯᐅᑉ ᐊᑕᐅᓯᐅᑉ; 

o ᐃᓄᒃ ᐊᖑᓇᓱᑦᑎ, ᓂᕿᑦᓴᓂᒃ ᓄᐊᑦᓯᔨ, ᓴᓇᖕᖑᐊᖅᑎ, ᐅᕝᕙᓘᓐᓃᑦ 

ᖃᓄᑐᐃᓐᓇᖅ ᐱᓕᕆᔨ ᑕᑯᓐᓇᕋᑦᓴᓂᒃ ᐃᓄᑑᒍᓂ; 

o ᒐᕙᒪᓕᕆᔨᓄᑦ ᑯᐊᐳᕇᓴᐃᑦ (ᓄᓇᕘᑉ ᐅᕝᕙᓘᓐᓃᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ); ᐊᒻᒪ 

o ᓯᑎᒃᑯᓐᓄᑦ ᓇᒻᒥᓂᖁᑎᐅᔪᑦ. 

 ᓇᒻᒥᓂᕆᔭᐅᔪᑦ ᒪᓕᑦᑐᑦ ᒪᓕᒋᐊᓕᓐᓂᒃ ᐊᒻᒪ ᓚᐃᓴᖃᕆᐊᑐᖕᖏᑦᑐᑦ, ᑭᓯᐊᓂ 

ᖃᕋᑕᐅᔭᒃᑯᑦ ᑐᑭᓯᒋᐊᕐᕕᒻᒦᒍᒪᓂᐊᖅᑐᑦ ᑐᑦᓯᕋᕈᓐᓇᖅᑐᑦ ᓚᐃᓴᒥᒃ ᐊᒻᒪ 

ᐊᑭᓖᑎᑕᐅᔾᔮᒐᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐸᐃᑉᐹᓂᒃ ᓇᓗᓇᐃᔭᐃᑎᑦᓴᓂᒃ 

ᐱᒋᐊᑐᖕᖏᑦᑐᑦ. 

 

ᑲᑎᒪᔨ ᕋᓵᓐ ᐊᐱᖅᑯᑎᖃᓚᐅᖅᑐᖅ ᐊᑭᓕᕆᐊᓕᓐᓂᒃ ᓱᕋᐃᔪᓄᑦ ᒪᓕᒋᐊᓕᓐᓂᒃ. 

 

ᒪᐃᔭ ᕆᐊᑦᕘᕐᓐ ᐃᓱᒪᓕᐅᕆᓚᐅᖅᑐᖅ ᐊᑭᓕᕆᐊᓖᑦ ᐃᓚᔭᐅᖃᑦᑕᖁᓪᓗᒋᑦ 

ᑕᓪᓕᒪᐃᕋᕐᓗᒋᑦ ᓚᐃᓴᒧᑦ ᐊᑭᓕᕆᐊᓖᑦ ᒫᓐᓇ ᐊᑭᓕᖅᑕᐅᒋᐊᓕᒃ ᑕᓪᓕᒪᐃᕋᕐᓗᒍ 

ᐃᓚᖕᖏᖔᖅᐸᓪᓗᒍ. 

 

ᒥᔅ ᒧᐊᕉᓪ ᐅᖃᓚᐅᖅᑐᖅ ᓱᕋᐃᔪᓄᑦ ᒪᓕᒐᕋᓛᒥᑦ ᖃᓄᖅ ᐊᑭᓖᒋᐊᖃᕋᔭᕐᒪᖔᑕ 

ᐅᖃᐅᓯᐅᓛᑐᐃᓐᓇᖅᑐᑦ. 

 

ᒪᐃᔭ ᕆᐊᑦᕘᕐᓐ ᐊᑲᐅᑦᓴᓚᐅᖏᑦᑐᖅ ᐊᖏᓂᕐᓴᓂᑦ ᓇᓗᓇᐃᔭᐃᑎᒥ 5 ᐊᑭᓕᕆᐊᓕᓐᓂᒃ 

ᐱᔾᔪᑎᒋᓪᓗᒋᑦ ᓇᓕᐊᓐᓄᕋᖅᑐᑎᒃ ᓂᐅᕕᐊᑦᓴᖃᖅᐸᑦᑐᑦ ᓱᓇᑐᐃᓐᓇᕐᓂᒃ.  ᒥᔅ ᒧᐊᕉᓪ 

ᐅᖃᓚᐅᖅᑐᖅ ᑕᒪᒃᑯᐊ ᐊᑐᖕᖏᑎᑕᐅᕙᒻᒪᑕ ᓚᐃᓴᓕᕆᓂᒃᑯᑦ ᐊᑭᓕᕆᐊᓕᓐᓂᒃ. 

 

ᑲᑎᒪᔨ ᓴᐳᕐᑦ ᐊᐱᕆᓚᐅᖅᑐᖅ ᒪᓕᒐᑎᒍᑦ ᐊᑐᖅᑕᐅᔭᕆᐊᖃᕋᓗᐊᕐᒪᖔᖅ 

ᓇᒻᒥᓂᖃᖅᑎᓄᑦ ᐊᔾᔨᒌᖏᑦᑐᓂᒃ ᐊᑎᖃᖅᑎᑦᓯᓂᕐᒥᑦ.  ᒥᔅ ᒧᐊᕉᓪ ᐅᖃᓚᐅᖅᑐᖅ 

ᑎᑎᖅᑲᖅ ᕿᒥᕐᕈᐊᖅᑕᐅᓚᐅᕐᒪᑦ ᒪᓕᒐᓕᕆᓂᕐᒥᑦ ᓴᐳᓐᓂᐊᖅᑎᓄᑦ ᐊᒻᒪ ᐃᓱᒫᓘᑎᓂᒃ 

ᐅᖃᐅᓯᖃᓚᐅᖏᒻᒪᑕ. 

 

ᒪᐃᔭ ᕆᐊᑦᕘᕐᓐ ᖃᓄᖅ ᓇᓗᓇᐃᔭᖅᑕᐅᓯᒪᓂᖏᑦ ᓇᒻᒥᓂᕆᔭᐅᔪᑦ 

ᓇᓗᓇᐃᖅᑕᐅᑲᓐᓂᖁᓪᓗᓂᒋᑦ ᐊᒻᒪ ᓯᓂᑦᑕᕐᕕᑐᐃᓐᓇᐃᑦ ᓇᓗᓇᐃᔭᐃᑎᒦᖁᓪᓗᒋᑦ 5-ᒥ. 

 

 

ᐱᖁᔨᕗᖔᓕᐅᕈᑎ #18-204 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᒪᑦᓵᔨ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 

 

ᓯᕗᓪᓕᖅᐹᒥ ᐅᖃᓕᒫᖅᑕᐅᔾᔪᑎᖓ ᓇᒻᒥᓂᖃᖅᑎᓂᑦ ᓚᐃᓴᑖᕈᑎᐅᑉ ᒪᓕᒐᕋᓛᑉ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

ᐱ) ᑐᓪᓕᐊᓂ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

ᐱᑕᖃᖕᖏᑦᑐᖅ 

 

ᑎ) ᐱᖓᔪᐊᓂ ᐊᒻᒪ ᑭᖑᓪᓕᖅᐹᖓᓂ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

ᐱᑕᖃᖕᖏᑦᑐᖅ  

 

8.     ᐱᔭᑦᓴᑐᖃᐃᑦ 

  

 ᐱᑕᖃᖕᖏᑦᑐᖅ 

 

9. ᓄᑖᑦ ᐱᔭᑦᓴᑦ 

 

 ᐃ) ᐱᔭᑦᓴᓕᐅᑎᑦᓴᖅ - ᑮᓇᐅᔭᐃᑦ ᐊᑐᖅᑐᑦᓴᓕᐊᖑᓯᒪᔪᓂᑦ ᐊᓯᔾᔩᔾᔪᑎᑦᓴᖅ 

 

ᕿᒥᕐᕈᐊᖅᑕᐅᑎᓪᓗᒋᑦ ᑏᓰᐱᕆ 31, 2017-ᒧᑦ ᐊᐅᓚᑦᓯᔾᔪᑎᓄᑦ ᐊᒻᒪ ᒪᑭᒪᑎᑦᓯᔾᔪᑎᓄᑦ 

ᓱᓇᒃᑯᑖᓂᑦ ᐊᑐᖅᑐᑦᓴᓕᐊᖑᓯᒪᔪᑦ, ᖃᐅᔨᓚᐅᖅᑐᑦ ᐃᓚᖏᑦ ᐃᓚᓕᐅᔾᔭᐅᓯᒪᓐᓂᖏᒻᒪᑕ  

ᐅᕝᕙᓘᓐᓃᑦ ᐋᖅᑭᒋᐊᕐᓯᒪᖕᖏᒻᒪᑕ.  ᐋᖅᑭᒋᐊᖅᐸᑕ ᓇᓗᓇᐃᖏᓂᕐᓴᐅᓂᐊᖅᑐᖅ 

ᖃᓄᐃᓕᖓᓕᕐᒪᖔᑕ ᓯᑎᒃᑯᑦ ᐱᓕᕆᔾᔪᑎᐅᒋᐊᓕᒃᑯᑦ. 

 

ᐱᖁᔨᕗᖔᓕᐅᕈᑎ #18-205 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 

 

2018-ᒧᑦ ᑮᓇᐅᔭᐃᑦ ᐊᑐᖅᑐᑦᓴᓕᐊᖑᓯᒪᔪᑦ ᐊᓯᔾᔨᐅᑎᑦᓴᖏᑦ ᑲᔪᓯᑎᑕᐅᖁᓪᓗᒋᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐱ) ᐅᖃᒪᔭᐅᑎᑦᓴᖅ - ᓱᓇᑐᐃᓐᓇᕐᓂᑦ ᐸᕐᓇᐅᑎ 

 

ᑲᑎᒪᔨ ᒪᑦᓵᔨ ᐅᑯᓂᖓ ᐅᖃᐅᑎᑦᓴᖃᓚᐅᖅᑐᖅ: 

- ᐊᕐᕌᒎᓗᐊᖅ ᐊᓂᒍᓕᕐᒪᑦ ᓱᓇᑐᐃᓐᓇᕐᓂᑦ ᐸᕐᓇᐅᑎᓕᐊᖑᓚᐅᖅᑎᓪᓗᒍ; 

- ᐸᕐᓇᐅᑎᐅᑉ ᐃᓗᓕᖏᑦ ᐅᖃᐅᓯᐅᓗᐊᓚᐅᕐᓯᒪᖕᖏᒻᒪᑕ; 

- ᖃᐅᔨᓴᐅᑎᓕᐅᓚᐅᕐᓯᒪᖕᖏᒻᒪᑕ ᓱᓇᑐᐃᓐᓇᐃᑦ ᐸᕐᓇᐅᑕᐅᓯᒪᔪᑦ 

ᐱᔭᕇᖅᑕᐅᓯᒪᒻᒪᖔᑕ; 

- ᐸᕐᓇᐅᑎᓕᕆᓗᑎᒃ ᑲᑎᒪᓂᐊᓚᐅᖅᑑᒐᓗᐊᑦ ᑭᓯᐊᓂ ᑲᑎᒪᑎᑕᐅᓚᐅᖏᑦᑐᑦ ᓱᓕ; 

- ᐊᑐᖅᑐᑦᓴᐃᑦ ᑮᓇᐅᔭᑎᒍᑦ ᑐᑭᓕᐅᕈᑕᐅᓚᐅᕐᓯᒪᖕᖏᑦᑐᑦ ᓱᓕ ᓱᓇᑐᐃᓐᓇᕐᓂᑦ 

ᐸᕐᓇᐅᑎᒍᑦ ᑐᕌᒐᐅᓯᒪᔪᓂᒃ; ᐊᒻᒪ 

- ᓱᓇᑐᐃᓐᓇᕐᓂᑦ ᐸᕐᓇᐅᑎᒍᑦ ᑐᕌᒐᐅᓯᒪᔪᑦ ᐱᕙᓪᓕᐊᒍᓐᓇᑦᓯᐊᖅᑐᑦ ᐊᒻᒪ 

ᑮᓇᐅᔭᐃᔭᐅᑎᒋᓇᒋᑦ ᐊᒻᒪ ᑐᕌᒐᕆᓗᐊᕐᓇᒋᑦ ᐱᐅᓯᕙᓪᓕᐊᔪᖃᔾᔮᖏᒻᒪᑦ. 

 

ᐱᖁᔨᕗᖔᓕᐅᕈᑎ #18-206 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᒪᑦᓵᔨ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᑲᑎᒪᔩᑦ: 

-ᐊᕐᕌᒎᑉ ᐃᓗᐊᓂ ᓱᓇᑐᐃᓐᓇᕐᓂᑦ ᐸᕐᓇᐅᑎ ᑲᑎᒪᐅᑕᐅᖃᑦᑕᖁᓪᓗᒍ ᑎᓴᒪᐃᕋᖅᐸᓪᓗᑎᒃ; 

-2019-ᒥ ᑮᓇᐅᔭᐃᑦ ᐊᑐᖅᑐᑦᓴᓕᐊᖑᓛᖅᑐᑦ ᐱᕈᖅᐸᓪᓕᐊᑎᑕᐅᓂᐊᕐᓗᑎᒃ 

ᑐᑭᓕᐊᑦᓯᐊᖁᓪᓗᒋᑦ ᑲᑎᒪᔨᓄᑦ ᐸᕐᓇᐅᑕᐅᓯᒪᔪᑦ ᑐᕌᒐᐃᑦ; 

-ᓱᓇᑐᐃᓐᓇᕐᓂᑦ ᐸᕐᓇᐅᑎᒧᑦ ᐱᓕᕆᔾᔪᑎᓕᐅᕐᓯᒪᓂᐊᕐᓗᑎᒃ ᖃᐅᔨᓴᐅᑎᑦᓴᒥᑦ 

ᑐᕌᒐᕆᔭᐅᔪᑦ ᖃᓄᐃᓕᖓᓕᕐᓂᖏᓐᓂᑦ; 

-ᕿᒥᕐᕈᐊᖅᑕᐅᕙᓪᓗᑎᒃ ᐸᕐᓇᐅᑕᐅᓯᒪᔪᑦ ᐊᕐᕌᒍᑕᒫᖅ ᓄᓇᓕᕐᓂᒥᐅᑕᐃᑦ ᐃᓱᒪᒋᔭᖏᓐᓂᑦ 

ᑐᓴᕋᓱᑉᐸᓪᓗᑎᒃ ᓇᓗᓇᐃᕐᓯᒪᖁᓪᓗᒋᑦ ᑲᑎᒪᔨᓄᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ 

ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ; 

-ᓱᓇᑐᐃᓐᓇᕐᓂᑦ ᐸᕐᓇᐅᑕᐅᓯᒪᔪᓂᑦ ᐱᔾᔪᑎᓕᓐᓂᑦ ᐱᔭᑦᓴᓕᐅᕈᑎᓃᑉᐸᓪᓗᑎᒃ 

ᑕᑯᑦᓴᐅᖁᓪᓗᒋᑦ ᖃᓄᖅ ᐊᑦᑐᐊᓂᖃᕐᒪᖔᑕ ᓱᓇᑐᐃᓐᓇᕐᓂᑦ ᐸᕐᓇᐅᑎᒧᑦ; 

-ᓱᓇᑐᐃᓐᓇᕐᓂᑦ ᐸᕐᓇᐅᑎᓕᕆᓛᕈᒪᓗᑎᒃ ᓰᑏᐱᕆ 15, 2018 ᓯᕗᓂᐊᒍᓪᓘᓐᓃᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᑎ) ᐃᖃᓗᓐᓂ ᐊᓇᐅᔩᑦ ᑲᑐᔾᔨᖃᑎᒌᖓᑦ 

 

ᐱᖁᔨᕗᖔᓕᐅᕈᑎ #18-207 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᐊᑐᖅᑕᐅᓗᐊᖅᐸᖏᑦᑐᓄᑦ ᖃᓄᐃᓕᐅᕈᑎᒧᑦ ᐴᕐᒥᑦᑖᖑᔪᒪᔪᖅ ᐃᖃᓗᓐᓂ ᐊᓇᐅᔩᑦ 

ᑲᑐᔾᔨᖃᑎᒌᖏᓐᓄᑦ ᑲᔪᓯᑎᑕᐅᖁᓪᓗᒍ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

ᑭ) ᓄᓇᕘᒥ ᐱᐊᓕᐅᕐᓂᕐᒥᑦ ᑲᒻᐸᓂ 

 

ᐱᖁᔨᕗᖔᓕᐅᕈᑎ #18-208 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᓄᓇᓕᐸᐅᔭᒃᑯᑦ ᑐᐊᕕᐊᖃᖁᔭᐅᔪᑦ ᓇᔪᖅᑕᐅᔪᓐᓇᓕᕐᓂᖓᓄᑦ ᐴᕐᒥᑦᓕᕆᓂᕐᒥᑦ ᐃᖃᓗᓐᓂ 

ᐱᐊᓕᐅᕐᕕᑦᓴᒧᑦ ᐊᒻᒪ ᒪᓕᒐᕋᓛᑉ 200 ᑎᑎᕋᕐᓯᒪᓂᖏᓐᓂᑦ ᐊᓯᔾᔩᓂᕐᒥᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

10.      ᑲᑎᒪᔨᕋᓛᓂᑦ ᐅᓂᒃᑳᑦᓴᑦ 

 

ᐃ) ᐱᔭᑦᓴᓕᐅᕈᑎᑦᓴᖅ - ᐊᐅᔭᒃᑯᑦ ᐱᓕᕆᐊᑦᓴᖃᕐᓂᖅ ᑰᓕᕐᕕᐅᑉ ᐃᓗᐊᓂ 

 

ᑲᑎᒪᔨ ᐊᑯᒪᓕᒃ, ᐃᑦᓯᕙᐅᑕᖓᑦ ᐱᖕᖑᐊᖅᑐᓕᕆᓂᕐᒥᑦ ᑲᑎᒪᔨᕋᓛᑦ ᐅᖃᐅᔾᔨᓚᐅᖅᑐᖅ 

ᑲᑎᒪᔩᑦ ᑲᑎᒪᐅᑎᖃᖁᔨᓚᐅᕐᓂᖏᑦ ᐱᓪᓗᒋᑦ, ᑲᑎᒪᔨᕋᓛᑦ ᑲᑎᒪᐅᑎᖃᓕᓚᐅᕐᒪᑕ ᒪᐃ 

28-ᒥ, 2018 ᕿᒥᕐᕈᐊᖁᔭᐅᓗᑎᒃ ᐊᑐᖅᑕᐅᕙᓐᓂᖓᓄᑦ ᑰᓕᕐᕕᐅᑉ ᐃᓗᐊ ᐊᐅᔭᒃᑯᑦ 

ᐱᖕᖑᐊᖅᑐᓕᕆᔨᒃᑯᓐᓂᑦ ᐱᓕᕆᔾᔪᑎᐅᓗᓂ. 

 

ᑲᑎᒪᔨᕋᓛᑦ ᐊᑐᖁᔨᓕᖅᑐᑦ ᐅᑯᓂᖓ: 

- ᒥᑭᓂᕐᓴᒥᑦ ᐃᓗᐃᑦᑑᖏᑦᑐᒥᑦ ᐊᑦᓴᓗᐊᓕᓐᓄᑦ ᓯᐊᕐᕕᔮᕐᕕᑦᓴᒥᑦ ᓴᓇᔭᐅᖁᔨᓪᓗᑎᒃ 

ᑰᓕᕐᕕᐅᑉ ᐃᓗᐊᓂ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ ᐋᒐᓯ 20-ᒥᑦ ᓰᑏᐱᕆ 1-ᒧᑦ 

ᒪᕐᕉᓐᓂᒃ ᐃᓕᓐᓂᐊᑎᑦᓯᔪᖃᕈᒪᒻᒪᑦ ᓯᐊᕐᕆᔮᕐᓂᕐᒥᑦ ᐊᒻᒪ ᐅᐸᒍᒪᔪᓂᑦ 

ᐃᓕᓐᓂᐊᑎᑦᓯᓗᑎᒃ.  ᑭᓯᐊᓂ 25-ᓂᑦ ᐊᑎᓕᐅᖅᑐᖃᕐᓂᖅᐸᑦ ᐃᓕᓐᓂᐊᕈᒪᔪᓂᑦ 

ᐊᑭᓖᓯᒪᔪᓂᒃ ᑎᑭᑉᐸᑦ ᐋᒐᓯ 1. 

- ᐱᖕᖑᐊᖅᑐᓕᕆᔨᒃᑯᑦ ᑮᓇᐅᔭᕐᓯᐅᓂᐊᖅᑐᑦ ᐱᖕᖑᐊᖅᑐᓕᕆᓂᕐᒧᑦ 

ᐸᕐᓇᐅᑎᓕᐅᕈᑎᑦᓴᓂᑦ ᐃᓚᖃᕋᔭᖅᑐᓂᒃ ᖃᐅᔨᓴᐅᑎᑦᓴᓂᒃ ᓯᓚᒥ ᐱᖕᖑᐊᕐᕕᒻᒥᑦ 

ᓴᓇᒐᔭᕐᓂᖅᐸᑕ ᐊᑐᖅᑕᐅᔪᓐᓇᑦᓯᐊᕋᔭᕐᒪᖔᖅ ᓴᓇᕕᐅᓯᒪᒐᔭᖅᑐᒥᑦ 

ᐊᑦᓴᓗᐊᓕᓐᓄᑦ ᓯᐊᕐᕆᔮᕐᕕᒻᒦᓲᓂᒃ. 

 

ᐱᕙᓪᓕᐅᑎᔾᔪᑎᐅᒐᔭᖅᑐᑦ ᐊᑐᖁᔭᐅᔪᒃᑯᑦ ᒪᒃᑯᑦᑐᐃᑦ ᐊᑐᖅᑎᑕᐅᒐᔭᕐᒪᑕ ᓯᐊᕐᕆᔮᕐᓂᕐᒥᑦ 

ᐃᓕᓐᓂᐊᕈᑎᓂᑦ ᐊᒻᒪ ᐃᓚᒋᔭᐅᕙᓪᓗᑎᒃ ᓯᐊᕐᕆᔮᕐᕕᒻᒨᐸᑦᑐᓄᑦ; ᐊᔾᔨᒌᖏᑦᑐᓂᑦ 

ᖃᓄᐃᓕᐅᖅᑎᑕᐅᓛᖅᑐᑦ ᑕᐃᑲᓂ; ᐊᒻᒪ ᐊᑦᓴᓗᐊᓕᓐᓄᑦ ᓯᐊᕐᕆᔮᕐᕕᖃᖁᔨᔪᑦ 

ᐅᐸᕝᕕᖃᕐᓗᑎᒃ ᓯᐊᕐᕆᔮᕐᕕᒻᒥᒃ. 

 

ᐊᑲᐅᖏᔾᔪᑎᖓ ᓇᓗᓇᕐᓂᖓ 25-ᓂᑦ ᐃᓕᓐᓂᐊᕈᒪᔪᖃᕐᓂᐊᕐᒪᖔᖅ ᐱᓇᓱᐊᕈᓰᓐᓂ 

ᐊᑐᓂ; ᑕᐃᑯᖓ ᐋᖅᑭᑕᐅᑉᐸᑕ ᓯᐊᕐᕆᔭᐅᑎᓄᑦ ᐱᖕᖑᐊᕈᑏᑦ ᖃᑦᓰᓐᓇᐅᓕᕋᔭᕐᒪᑕ 

ᐅᐸᒍᓐᓇᕋᔭᖅᑐᑦ ᐊᒻᒪ ᖃᓄᐃᓕᐅᕈᑎᐅᔪᓐᓇᕋᔭᖅᑐᑦ ᑰᓕᕐᕕᒻᒥ ᐱᓕᕆᐊᑦᓴᓄᑦ; ᐊᒻᒪ 

ᐋᖅᑭᑦᓱᐃᒋᐊᖃᕋᔭᕐᒪᑕ ᓯᐊᕐᕆᔮᕐᕕᒻᒥᑦ ᐊᒥᓱᐃᑦ ᐃᖅᑲᓇᐃᔭᖅᑏᑦ. 

 

ᓯᐊᕐᕆᔮᕐᕕᒃ ᐋᖅᑭᑦᑕᐅᒋᐊᖃᕋᔭᖅᑐᖅ ᑎᓴᒪᓄᑦ ᐃᖅᑲᓇᐃᔭᖅᑎᓄᑦ ᐱᖓᓱᓄᑦ ᐅᓪᓗᓄᑦ 

ᐊᒻᒪ ᓱᕋᐃᔭᖅᑕᐅᓗᓂ ᑎᓴᒪᓄᑦ ᐃᖅᑲᓇᐃᔭᖅᑎᓄᑦ ᐅᓪᓗᕐᒥ ᐊᑕᐅᓯᕐᒥ.  ᐊᑭᖃᕋᔭᖅᑐᑦ 

ᐱᓕᕆᐊᑦᓴᑦ ᐃᓘᓐᓇᑎᒃ ᐋᖅᑭᑦᓱᐃᔾᔪᑎᒍᑦ, ᓱᕋᐃᔭᐃᔾᔪᑎᒍᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᐊᐅᓚᑦᓯᔨᓂᑦ ᓯᐊᕐᕆᔮᕐᕕᒻᒥᑦ $5,000.00.  ᐃᓯᔾᔭᖕᖒᕆᔭᐅᔪᑦ ᑮᓇᐅᔭᐃᑦ 

ᐃᓕᓐᓂᐊᖅᑐᓂᒃ $2,500.00 ᐊᒻᒪ $500 ᐅᐸᑦᑐᓄᑦ ᐃᓯᕈᑎᓂᑦ. 

 

ᑲᑎᒪᔨ ᑖᐱᓐ ᐅᖄᓚᐅᑎᖓ ᑭᐱᔭᐅᓚᐅᕐᒪᑦ ᑲᑎᒪᖃᑕᐅᓚᐅᕈᓐᓃᖅᑐᖅ ᑭᖑᓂᐊᒍᑦ. 

 

ᐱᖁᔨᕗᖔᓕᐅᕈᑎ #18-209 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

 

ᒥᑭᓂᕐᓴᒥᑦ, ᐃᓚᑰᒐᓗᐊᒥᑦ ᐊᑦᓴᓗᐊᓕᓐᓄᑦ ᓯᐊᕐᕆᔮᕐᕕᑦᓴᒥᑦ ᓴᓇᔭᐅᖁᔨᓪᓗᑎᒃ ᑰᓕᕐᕕᒻᒥ 

ᒪᕐᕉᓐᓄᑦ ᐱᓇᓱᐊᕈᓰᓐᓄᑦ ᐋᒐᓯ 20-ᒥᑦ ᓰᑏᐱᕆ 1-ᒧᑦ ᒪᕐᕈᐊᑎᕐᓗᑎᒃ 

ᐃᓕᓐᓂᐊᑎᑦᓯᓛᖅᑐᓄᑦ ᐊᑦᓴᓗᐊᓕᓐᓄᑦ ᓯᐊᕐᕆᔮᕐᓂᕐᒥᑦ ᐊᒻᒪ ᐅᐸᒍᒪᔪᓄᑦ 

ᐅᐸᑦᑕᐅᔪᓐᓇᓛᖅᑐᒥᑦ ᐊᑎᓕᐅᖅᑎᑦᓯᑎᓪᓗᒋᑦ ᐊᑎᓕᐅᖅᑐᖃᕐᓂᖅᐸᑦ 25-ᓂᑦ 

ᐃᓕᓐᓂᐊᕈᒪᒐᔭᖅᑐᓂᑦ ᑎᑭᑉᐸᑦ ᐋᒐᓯ 1. 

ᓈᒻᒪᓴᖅᑐᑦ - ᕋᓵᓐ, ᒪᑦᓵᔨ, ᓯᑏᕙᓐᓴᓐ, ᓇᑖᖅ, ᐸᐸᑦᓯ, ᐊᑯᒪᓕᒃ 

ᐊᖏᕋᖅᑐᖅᑐᖅ - ᓴᐳᕐᑦ 

ᑲᔪᓯᔪᖅ 

 

ᐱᖁᔨᕗᖔᓕᐅᕈᑎ #18-210 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᐱᖕᖑᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᕿᓂᖁᔭᐅᓗᑎᒃ ᐱᓕᕆᔾᔪᑎᑦᓴᓂᑦ 

ᐱᔭᕇᕈᑎᑦᓴᓂᒃ ᐱᖕᖑᐊᖅᑐᓕᕆᓂᕐᒥᑦ ᐸᕐᓇᐅᑎᒥᑦ ᐃᓚᖃᕋᔭᖅᑐᒥᒃ ᖃᐅᔨᓴᐃᓂᕐᒥᑦ 

ᐊᑐᖅᑐᑕᐅᔪᓐᓇᕋᔭᕐᒪᖔᖅ ᓯᓚᒥ ᖃᓄᑐᐃᓐᓇᖅ ᐱᓕᕆᕝᕕᑦᓴᒥᑦ ᐃᓚᖃᕋᔭᖅᑐᒥᑦ 

ᐊᑦᓴᓗᐊᓕᓐᓄᑦ ᓯᐊᕐᕆᔮᕐᕕᑦᓴᒥᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐱ) ᐱᔭᑦᓴᓕᐅᕈᑎᑦᓴᖅ - ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᕋᓛᑦ 

 

ᑲᑎᒪᔾᔪᑎᑦᓴᖅ ᐅᖃᐅᓯᐅᓚᐅᖏᑦᑐᖅ. 

 

11. ᑎᑎᖅᑲᐃᑦ 

  

 

ᐃ. ᖁᔭᓐᓇᒦᕈᑎ ᑎᑎᖅᑲᖅ - ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᒥᒃ ᐱᓕᕆᔨᒥᑦ 

ᐃᓄᓕᕆᔨᑐᖃᒃᑯᓐᓂᑦ - ᒪᓕᒐᓕᐅᖅᑎᒻᒪᕆᒃ ᑭᐅᕈᓕᓐ ᐸᓇᑦ 

ᓴᖅᑭᑕᐅᔪᖅ ᑐᑭᓯᒋᐊᕈᑎᑐᐃᓐᓇᐅᓗᓂ. 

 

ᐱ. ᖁᔭᓐᓇᒦᕈᑎ ᑎᑎᖅᑲᖅ - ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᒥᒃ ᓄᓇᓕᕆᓂᕐᒥᑦ  

   ᑲᓇᑕᐅᑉ ᑲᑎᒪᕕᔾᔪᐊᖓᑕ ᑎᑎᕋᖅᑎᖓᓂᑦ - ᑭᒻ ᕋᑦ 

 

ᓴᖅᑭᑕᐅᔪᖅ ᑐᑭᓯᒋᐊᕈᑎᑐᐃᓐᓇᐅᓗᓂ. 

 

ᑎ. ᓄᓇᕘᒥ ᖃᐅᔨᓴᕐᓂᓕᕆᔨᒃᑯᓐᓂᑦ ᐊᕐᕌᒍᑕᒫᕐᓯᐅᑎ ᐅᓂᒃᑳᑦᓴᑦ ᐱᓕᕆᐊᒥᑦ:      

   ISPARX 

 

ᓴᖅᑭᑕᐅᔪᖅ ᑐᑭᓯᒋᐊᕈᑎᑐᐃᓐᓇᐅᓗᓂ. 

 

ᑭ. ᓄᓇᕘᒥ ᖃᐅᔨᓴᕐᓂᓕᕆᔨᒃᑯᓐᓂᑦ ᐊᕐᕌᒍᑕᒫᕐᓯᐅᑎ ᐅᓂᒃᑳᑦᓴᑦ ᐱᓕᕆᐊᒥᑦ:     

   ᐃᓪᓗᓕᕆᓂᖅ ᑲᓇᑕᐅᑉ ᐅᑭᐅᖅᑕᖅᑐᖏᓐᓂ - ᖃᐅᔨᓴᕐᓂᖅ ᖃᓄᖅ  

   ᐊᑦᑐᐃᔾᔪᑎᐅᔪᓂᒃ ᓄᑖᒧᑦ ᐃᓪᓗᒨᖅᑕᐅᑎᓪᓗᒋᑦ ᐱᔾᔪᑎᖃᖅᑐᑎᒃ  

   ᐋᓐᓂᐊᓇᖕᖏᑦᑐᓕᕆᓂᕐᒥᑦ ᐊᒻᒪ ᖃᓄᐃᒋᐊᖃᖏᓂᕐᒥᑦ 

 

ᓴᖅᑭᑕᐅᔪᖅ ᑐᑭᓯᒋᐊᕈᑎᑐᐃᓐᓇᐅᓗᓂ. 

 

ᒋ. ᐃᓄᐃᑦ ᐃᑦᑕᕐᓂᓴᓕᕆᔨᖏᓐᓂᑦ ᐃᑦᑕᕐᓂᓴᕐᓂᑦ ᐊᒻᒪ ᐃᓅᕙᓚᐅᖅᑐᓂᒃ   

   ᖃᐅᔨᓴᐅᑎᒋᔪᒪᔭᖓᑦ  

 

ᐅᑯᓇᖕᖓᑦ ᐅᒥᐊᕐᔪᐊᒃᑯᑦ ᓇᓕᐊᓐᓂᕋᖅᑎᑦᓯᔨᓂᑦ (One Ocean Expeditions) 

ᐃᖏᕐᕋᓛᕈᒪᔪᑦ ᐊᑯᓐᓂᖓᒍᑦ ᑕᓪᓗᕈᑎᐅᑉ ᐃᒪᖓᑕ ᐊᒻᒪ ᑲᖥᖦᖠᑦ ᓄᓈᑕ ᐊᑳᑎᒥᒃ 

ᐅᒥᐊᕐᔪᐊᒥᑦ ᐊᑐᕐᓗᑎᒃ.  ᑕᑉᐸᐅᓈᓛᕈᒪᔪᑦ ᐋᒐᓯ 24-ᒥᑦ ᓰᑏᐱᕆ 15-ᒧᑦ, 2018 ᐊᒻᒪ 

ᒪᕐᕈᐊᖅᑎᓛᖅᑐᑦ ᐅᐸᑉᐸᓪᓗᑎᒃ ᐃᑦᑕᕐᓂᓴᓕᓐᓄᑦ ᐊᒻᒪ ᓄᓇᑐᖃᒥᓂᕐᓄᑦ.  ᓯᕗᓪᓕᖅ 

ᐃᖃᓗᑦᑑᑦᓯᐊᒥᑦ ᐃᖏᕐᕋᓯᓗᑎᒃ ᑎᑭᓪᓗᑎᒃ ᑲᖑᕐᓗᔅᓱᐊᖅᒧᑦ ᐋᒐᓯ 24-ᒥᑦ ᓰᑏᐱᕆ 15-

ᒧᑦ, 2018, ᐊᒻᒪ ᑭᖑᓪᓕᖅ ᐃᖏᕐᕋᓯᓗᓂ ᑲᖑᕐᓗᔅᓱᐊᖅᒥᑦ ᐃᖃᓗᓐᓅᕐᓗᓂ ᓰᑏᐱᕆ 5-

ᒥᑦ 15-ᒧᑦ, 2018. 

 

ᐱᖁᔨᕗᖔᓕᐅᕈᑎ #18-211 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᐃᓄᐃᑦ ᐃᑦᑕᕐᓂᓴᓕᕆᔨᖏᑕ ᑐᑦᓯᕋᐅᑎᖓᑦ “ᑕᓪᓗᕈᑎᐅᑉ ᐃᒪᖓᒍ ᐊᒻᒪ ᑲᖤᖦᖠᒥᐅᑦ - 

ᐋᑲᑎᒥᒃ ᐅᒥᐊᕐᔪᐊᖓᑕ ᑕᐅᕘᓇ ᐃᖏᕐᕋᓛᕐᓂᖓ” ᑲᔪᓯᑎᑕᐅᖁᓪᓗᒍ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᒥ. ᐃᓄᐃᑦ ᐃᑦᑕᕐᓂᓴᓕᕆᔨᖏᓐᓂᑦ ᐃᑦᑕᕐᓂᓴᓕᕆᓂᕐᒥᑦ ᐊᐅᓚᑦᓯᔨ - ᕌᓪᕝ ᖃᐅᓇᒃ 

ᓯᑎᒃᑯᑦ ᐃᑦᑕᕐᓂᓴᓕᕆᓂᒃᑯᑦ ᐊᑦᑐᐃᔾᔪᑎᑦᓴᓂᒃ ᖃᐅᔨᓴᖁᔨᓚᐅᕐᒪᑕ ᓄᑖᒥᑦ ᐊᑦᓯᕕᑦᓴᐅᑉ 

ᐊᕙᑎᐊᓂᑦ, ᐊᑐᕆᐊᑦᓴᒥᑦ ᐊᒻᒪ ᑐᐊᐸᓕᕆᕕᑦᓴᒥᑦ.  ᖃᐅᔨᓴᓚᐅᖅᑎᓪᓗᒋᑦ 

ᓇᓗᓇᐃᒐᔭᖅᑐᑦ ᐃᑦᑕᕐᓂᓴᓕᓐᓂᑦ ᐱᓕᕆᔾᔪᑎᐅᓂᐊᖅᑐᓄᑦ ᐊᑦᑐᖅᑕᐅᔪᓐᓇᖅᑐᓂᑦ 

ᓴᓇᔭᐅᓕᖅᐸᑕ.   

 

ᐃᑦᑕᕐᓂᓴᓕᕆᕝᕕᒻᒥᐅᑉ ᑐᑦᓯᕋᐅᑎᓕᐅᓚᐅᖅᑐᑦ ᓚᐃᕝᐅᐊᔅ ᑲᓇᑕᒥᑦ (Lifeways of Canada 

Limited) ᖃᐅᔨᓴᕈᒪᓪᓗᑎᒃ ᐃᑦᑕᕐᓂᓴᓕᕆᓂᒃᑯᑦ ᐊᑦᑐᖅᑕᐅᒐᔭᖅᑐᓂᒃ.  ᐱᓕᕆᓛᖅᑐᑦ ᔪᓂ 

22, 2018 ᐊᒻᒪ ᐋᒐᓯ 31, 2018 ᐊᑯᓐᓂᖏᓐᓂ. 

 

 ᐱᖁᔨᕗᖔᓕᐅᕈᑎ #18-212 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᐃᓄᐃᑦ ᐃᑦᑕᕐᓂᓴᓕᕆᔨᖏᑕ ᑐᑦᓯᕋᐅᑎᖓᑦ “ᐃᑦᑕᕐᓂᓴᕐᓂᑦ ᐊᑦᑐᐃᔾᔪᑎᒥᓂᕐᓂᒃ 

ᖃᐅᔨᓴᕐᓂᖅ ᓄᓇᓕᐸᐅᔭᐃᑦ ᐃᖃᓗᐃᑦ ᐊᑦᓯᕕᖓᓂᑦ, ᐊᑐᕆᐊᖓᓂᑦ ᐊᒻᒪ 

ᓯᐊᕋᓕᕆᕝᕕᒻᒥᑦ” ᑲᔪᓯᑎᑕᐅᖁᓪᓗᒍ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

  

ᓂ. ᕿᑭᖅᑕᓂ ᓇᒻᒥᓂᖃᖅᑏᑦ ᑮᓇᐅᔭᓕᐅᕐᓂᒃᑯᑦ ᐊᖏᔪᖅᑳᖓᑦ - ᑯᕆᔅ ᐅᐊᔅ 

 

ᑐᑦᓯᕋᐅᑎᓕᐅᓚᐅᕐᒪᑕ ᕿᑭᖅᑖᓗᒻᒥ ᑮᓇᐅᔭᓕᐅᖅᑏᑦ ᑲᑐᔾᔨᖃᑎᒌᖏᓐᓂᑦ ᐱᔾᔪᑎᒋᓪᓗᒍ 

ᐊᕐᕌᒍᖓᓂ 27 ᐊᕐᕌᒍᑕᒫᕐᓯᐅᑎᐅᑉ ᓇᒻᒥᓂᖃᖅᑎᓂᑦ ᑕᑯᑦᓴᐅᑎᑦᓯᓂᐅᓛᖅᑐᖅ ᐊᒻᒪ 

ᑲᑎᒪᕕᔾᔪᐊᑎᑦᓯᓂᐅᓛᖅᑐᖅ ᐱᓪᓗᒍ ᓰᑏᐱᕆᒥ 18 – 20-ᒧᑦ, 2018, ᐅᑭᐅᖅᑕᖅᑐᒥ 

ᐅᑭᐅᒃᑯᑦ ᐱᖕᖑᐊᕐᕕᐊᓗᒻᒥ.  ᐊᕐᕌᒍᑦᑎᓐᓂ ᐊᒥᓱᓂᒃ ᑲᑎᒪᕕᔾᔪᐊᕐᓂᖃᓛᖅᑐᑦ 

ᐱᔾᔪᑎᖃᕐᓗᑎᒃ ᐅᓪᓗᒥᐅᓕᖅᑐᖅ ᐊᑐᖅᑕᐅᕙᓕᖅᑐᓂᒃ.  ᐃᓱᒪᒋᔭᐅᓗᓂ ᐊᑐᖅᑕᐅᓛᖅᑐᖅ 

“ᓴᖕᖏᓂᖃᕐᓂᕐᓴᐅᓂᖅ ᑲᑐᔾᔨᓂᒃᑯᑦ” ᑲᑎᑎᑦᓯᔾᔪᑎᐅᓛᖅᑐᖅ ᒐᕙᒪᓕᕆᔨᓂᑦ, ᐃᓄᓐᓄᑦ 

ᑲᑐᔾᔨᖃᑎᒌᓂᑦ, ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒥᑦ, ᐊᒻᒪ 

ᓇᒻᒥᓂᖃᖅᑎᓂᑦ ᐱᕙᓪᓕᐊᑎᑦᓯᖁᔭᐅᒐᔭᕐᓗᑎᒃ ᓴᖕᖏᓂᕐᓴᒥᑦ ᓄᓇᕘᒥᑦ ᐊᒻᒪ 

ᓴᖅᑭᔮᖅᑎᑕᐅᓗᓂ ᓄᓇᕘᑦ ᓂᐅᕐᕈᕕᑦᓴᐅᓂᖓᓄᑦ, ᓄᓇᒋᔭᐅᔪᓐᓇᕐᓂᖓᓄᑦ ᐊᒻᒪ 

ᐱᓕᕆᕝᕕᐅᔪᓐᓇᕐᓂᖓᓄᑦ ᓇᒻᒥᓂᕆᔭᐅᔪᓂᑦ.  ᕿᑭᖅᑖᓗᒻᒧᑦ ᑲᑐᔾᔨᖃᑎᒌᑦ ᑐᑦᓯᕋᖅᑐᑦ 

ᓯᑎᒃᑯᓐᓂᑦ ᐊᑭᓕᕆᐊᓕᓐᓂᑦ ᐊᑐᖅᑐᐊᕈᑎᓄᑦ ᐱᖕᖑᐊᕐᕕᐊᓗᒻᒥᑦ ᐊᑭᓕᕆᐊᓕᓐᓂᑦ 

ᐊᑐᖕᖏᑎᑦᓯᖁᔭᐅᓗᑎᒃ ᐊᒻᒪ ᐃᑲᔪᖅᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᓴᓇᔪᓕᕆᔨᒃᑯᓐᓂᑦ, 

ᐱᖕᖑᐊᖅᑐᓕᕆᔨᒃᑯᓐᓂᑦ, ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓂᑦ ᐋᖅᑭᑦᓱᐃᓂᒃᑯᑦ 

ᑕᑯᑦᓴᐅᑎᑦᓯᓂᕐᒧᑦ ᓱᓇᒃᑯᑖᓂᑦ ᐊᒻᒪ ᑕᑯᑦᓴᐅᑎᑦᓯᓂᐅᓛᖅᑐᖅ ᐊᑐᖅᑕᐅᓛᕐᓂᖓᓄᑦ 

ᓴᖅᑭᔮᖅᑎᑦᓯᓗᑎᒃ ᑎᑎᖅᑲᓂᑦ; ᑮᓇᐅᔭᓂᑦ ᐱᑎᑕᐅᔪᓐᓇᕈᑎᒃ, ᕿᑭᖅᑖᓗᒻᒥ 

ᑮᓇᐅᔭᓕᐅᖅᑏᑦ ᑲᑐᔾᔨᖃᑎᒌᖏᑦ ᐊᑭᓖᒐᔭᖅᑐᑦ $3,000-ᓂᑦ ᐊᑐᖅᑐᐊᕈᑎᓄᑦ 

ᒪᒃᑯᑦᑐᒃᑯᕕᒻᒥᑦ. 

 

ᐱᖁᔨᕗᖔᓕᐅᕈᑎ #18-213 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

 

ᓯᑎᒃᑯᑦ ᐃᑲᔪᕐᓱᐃᖁᓪᓗᒋᑦ ᑮᓇᐅᔭᐅᖏᑐᒃᑯᑦ ᓄᓇᕘᒥ ᓇᒻᒥᓂᖃᖅᑎᓂᑦ 

ᑕᑯᑦᓴᐅᑎᑦᓯᕙᑦᑐᓂᒃ ᑕᐃᒪᐃᑉᐸᒃᑲᒥᒃ ᐊᕐᕌᒍᓂ ᑕᑯᑦᓴᐅᑎᑦᓯᓕᕋᐃᒻᒪᑕ, ᑮᓇᐅᔭᒃᑯᑦ 

ᐃᑲᔪᕐᓱᐃᔾᔮᖏᑦᑐᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

   

 

12. ᒪᑐᓯᒪᓗᑎᒃ ᑲᑎᒪᓂᖅ 

 

ᒪᓕᑦᑐᒋᑦ ᑎᑎᕋᕐᓯᒪᔪᑦ 22 (2) (ᐃ) ᓄᓇᓕᐸᐅᔭᐃᑦ ᐱᖁᔭᕐᔪᐊᖓᓐᓂ ᐊᒻᒪ 

ᒪᓕᒐᕋᓛᑉ 526 ᓈᓴᐅᑎᓕᓐᓂ 67 

 

 ᒪᕐᕉᒃ ᒪᓕᒐᓕᕆᓂᖅ/ᐃᖅᑲᓇᐃᔭᖅᑎᓕᕆᓂᖅ 

 

ᐱᖁᔨᕗᖔᓕᐅᕈᑎ #18-214 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᑲᑎᒪᔩᑦ ᒪᑐᓯᒪᓗᑎᒃ ᑲᑎᒪᒋᐊᖅᑐᑦ 8:40 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

ᐱᖁᔨᕗᖔᓕᐅᕈᑎ #18-215 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᑲᑎᒪᔩᑦ ᐅᑎᖅᑐᑦ ᒪᑐᓯᒪᓪᓗᑎᒃ ᑲᑎᒪᓂᕐᒥᑦ 9:01 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

13. ᓄᖅᑲᕐᓂᖅ 

 

ᐱᖁᔨᕗᖔᓕᐅᕈᑎ #18-216 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᑲᑎᒪᔩᑦ ᑲᑎᒪᒍᓐᓃᖅᑐᑦ 9:01-ᑎᓪᓗᒍ ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

 

 

 

            

     ᒫᑕᓕᓐ ᕆᐊᑦᕘᕐᓐ 

     ᒪᐃᔭ 

 

 

 

 

        

   ᒫᑎᐅ ᕼᐋᒻᑉ 

   ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

 

 

 

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ ᐅᓪᓗᒥ 14 ᑕᖅᑭᒥ ᐋᒐᓯ, 2018. 

 


